
    İyunun 23-də Azərbaycan Respublikasının
Prezidenti, Silahlı Qüvvələrin Ali Baş Ko-
mandanı İlham Əliyev Müdafiə Nazirliyinin
komando hərbi hissələrinin birində yaradılan
şəraitlə tanış olub, hərbi hissəyə Döyüş bay-
rağını təqdim edib.
    Müdafiə naziri, general-polkovnik Zakir
Həsənov Prezident, Müzəffər Ali Baş Ko-
mandan İlham Əliyevə raport verdi.
    Dövlətimizin başçısı Ümummilli Lider
Heydər Əliyevin hərbi hissənin ərazisindəki
abidəsi önünə gül dəstələri düzdü, Ulu
Öndərin əziz xatirəsini ehtiramla yad etdi.
    Sonra Prezident İlham Əliyev şəxsi heyətin
atış vərdişlərini təkmilləşdirməsi üçün təyin
olunmuş qapalı atış şəhərciyinə baxdı. Məruzə
olundu ki, burada tapança, pnevmatik silah
və kiçikçaplı tüfənglərdən atəş açmaq üçün
nəzərdə tutulmuş 25 metr uzunluğunda iki
atış zolağı, həmçinin atışın nəticələri əks
olunan monitor mövcuddur.
    Dövlətimizin başçısı komandoların fiziki
hazırlıq səviyyəsinin yüksəldilməsi üçün
zəruri trenajor və digər idman avadanlıqları
ilə təchiz olunmuş qapalı idman zalına gələrək
buradakı şəraitlə maraqlandı.
    Hərbi hissədəki açıq idman şəhərciyində
isə güc məşğələlərinin icrası üçün avadanlıqlar,
dözümlülüyün artırılması məqsədilə maneələr
zolağı, eləcə də futbol, voleybol, uzunluğa
və hündürlüyə tullanma meydançaları yara-
dılıb. Ali Baş Komandan burada komandoların
intensiv hazırlıq məşqlərini izlədi.
    Sonra Ali Baş Komandan əsgər yataqxa-
nasında yaradılan şəraitlə tanış oldu, oradakı
silah otağı, əşya anbarı, şəxsi heyətin mənə-
vi-psixoloji hazırlığı üçün ideoloji iş və digər
inzibati otaqlara baxdı. Silah otağında Prezident
İlham Əliyevə əksəriyyəti Azərbaycan istehsalı
olan silah nümunələrinin taktiki-texniki xü-
susiyyətləri barədə məlumat verildi.
    Əşya anbarında nümayiş etdirilən müxtəlif
hərbi geyim formaları arasında Azərbaycan
Ordusunda yeni tətbiq olunacaq səhra geyim
forması da təqdim edildi.
    Sonra dövlətimizin başçısı hərbi hissənin
sıra meydanına gəldi.
    Prezident, Müzəffər Ali Baş Komandan
İlham Əliyevə hərbi hissəyə Döyüş bayrağının
təqdim edilməsi mərasiminə hazırlıq barədə
məruzə olundu.
    Ulu Öndər Heydər Əliyevin və ölkəmizin
ərazi bütövlüyü uğrunda mübarizədə həlak
olan şəhidlərimizin xatirəsi bir dəqiqəlik sü-
kutla yad edildi. Azərbaycan Respublikasının
Dövlət Himni səsləndirildi.
    Dövlətimizin başçısı tədbirdə çıxış etdi.

Prezident İlham Əliyevin
çıxışı

    – Əziz hərbçilər.
    Mən sizi və Silahlı Qüvvələrimizin bütün

şəxsi heyətini qarşıdan gələn Silahlı Qüvvələr
Günü münasibətilə təbrik edirəm.
    Hərbçilər: – Sağ ol.
    Prezident İlham Əliyev: – Bu bayram
günü ərəfəsində ölkəmizdə növbəti komando
hərbi hissəsi açılır. Bu, çox əlamətdar hadi-
sədir. Bildiyiniz kimi, Vətən müharibəsindən
sonra mənim göstərişimlə Müdafiə Nazirli-
yində Komando Qüvvələri yaradılmışdır və
komandoların sayı gündən-günə artır. Artıq
bir neçə hərbi hissə fəaliyyət göstərir və

yeni hərbi hissələrin açılışı nəzərdə tutulur.
Beləliklə, biz öz döyüş qabiliyyətimizi əhə-
miyyətli dərəcədə artırırıq və artıracağıq.
    İkinci Qarabağ müharibəsində Xüsusi Tə-
yinatlı Qüvvələr xüsusi peşəkarlıq və qəhrə-
manlıq göstərmişdir. Bir çox hərbi əməliy-
yatların keçirilməsində onların xüsusi rolu
var idi. Bütün bunları və müasir döyüş əmə-
liyyatlarını nəzərə alaraq yeni Komando
Qüvvələrinin yaradılması mənim tərəfimdən
qarşıya bir vəzifə kimi qoyulmuşdur və bu
vəzifə uğurla icra edilir.
    İkinci Qarabağ müharibəsindən sonra ordu
quruculuğu prosesi daha geniş vüsət almışdır.
Təbii ki, işğal dövründə ordu quruculuğu
bizim üçün bir nömrəli vəzifə idi və Ordu-
muzun, bütün Silahlı Qüvvələrimizin tor-
paqlarımızın azad olunması üçün hazırlıq
işlərinə xüsusi önəm verilirdi və biz buna
nail olduq. Vətən müharibəsi Azərbaycan
dövlətinin tam Zəfəri ilə yekunlaşmışdır.
    Ancaq buna baxmayaraq, müharibədən
sonra ordu quruculuğu üçün əlavə addımlar
atılır və buna böyük ehtiyac var. Çünki dün-
yada geosiyasi vəziyyət gərginləşir, bölgə-
mizdə yeni təhdidlər mövcuddur, Ermənis-
tanda revanşist qüvvələr baş qaldırır. Bütün
bunları nəzərə alaraq, Ordumuzun daha da
gücləndirilməsi vəzifəsi bir nömrəli vəzifə
olaraq qalır. Buna nail olmaq üçün, təbii ki,

kompleks tədbirlər görülür. Vətən mühari-
bəsindən sonra yeni silahların alınması prosesi
davam edir və artıq bir çox kontraktlar im-
zalanmışdır – həm yeni pilotsuz uçuş apa-
ratlarının ölkəmizə gətirilməsi, həm uzaq-
mənzilli raketlərin ölkəmizə gətirilməsi, o
raketlər ki böyük dağıdıcı qüvvəyə və yüksək
dəqiqliyə malikdir.
    Müdafiə Nazirliyinin strukturunun tək-
milləşdirilməsi prosesi gedir və bu proses
davam edir. Hərbi təhsillə bağlı qəbul edilmiş

qərarlar, əminəm ki, yaxın gələcəkdə öz
bəhrəsini verəcəkdir. Yeni döyüş birləşmə-
lərinin yaradılması, ilk növbədə, Komando
Qüvvələrinin yaradılması döyüş qabiliyyə-
timizin artırılması üçün önəmli amillərdən
biridir.
    Biz bu gün Silahlı Qüvvələrimizi vahid
proqram əsasında inkişaf etdiririk və əminəm
ki, yaxın gələcəkdə bizim Ordumuz yeni,
yüksək səviyyəyə qalxacaqdır. Mən bunu
artıq demişəm, bir daha demək istəyirəm,
bu gün Azərbaycan Ordusu müharibə döv-
ründə qəhrəmanlıq və peşəkarlıq göstərmiş
Azərbaycan Ordusundan daha da güclüdür.
    Bununla bərabər, digər xüsusi təyinatlı
qüvvələrdə şəxsi heyətin say tərkibi geniş-
ləndirilir, Müdafiə Nazirliyinin Xüsusi Tə-
yinatlı Qüvvələrinin sayı böyük dərəcədə
artırılmışdır. Mən artıq qeyd etdim, müharibə
dövründə Müdafiə Nazirliyinin xüsusi təyi-
natlıları xüsusi qəhrəmanlıq və peşəkarlıq
göstərmişlər. Müdafiə Nazirliyinin dəniz pi-
yadalarının sayı bir neçə dəfə artırılıb və bu
artım davam edir. Dövlət Sərhəd Xidməti,
Daxili Qoşunlar, Dövlət Təhlükəsizliyi Xid-
məti, Xarici Kəşfiyyat Xidməti – bu qurum-
ların xüsusi təyinatlı qüvvələrinin sayı dəfə-
lərlə artırılıb və bütün bu böyük qüvvə bir
məqsəd güdür, ərazimizin qorunması, ölkə-
mizin ərazi bütövlüyünün təmin edilməsi və

əgər bizim təhlükəsizliyimizə təhdid olarsa,
düşmən qüvvələrə sarsıdıcı zərbələrin endi-
rilməsi. Bu gün deyəndə ki, İkinci Qarabağ
müharibəsindən sonra Ordumuz daha da güc-
lənib, o cümlədən mən bunu nəzərə alıram.
    Onu da bildirməliyəm ki, uğurlu iqtisadi
siyasətimiz bizə imkan verir ki, ordu quru-
culuğuna, yeni silahların, yeni texnikaların
alınmasına, yeni döyüş birləşmələrinin ya-
radılmasına lazımi dərəcədə dövlət vəsaiti
ayrılsın. Bizim uğurlu iqtisadi siyasətimizi,
ölkəmizin artan gəlirlərini nəzərə alaraq, bu
yaxınlarda dövlət büdcəsinə əlavələr edil-
mişdir. Onsuz da bu ilin dövlət büdcəsi müs-
təqil Azərbaycan tarixində rekord büdcədir.
Ancaq buna baxmayaraq, biz əlavə vəsaiti
əldə edən kimi büdcənin artırılmasına yeni
böyük məbləğdə vəsait ayırdıq və burada iki
əsas istiqamət müəyyən edilmişdir – birincisi,
Qarabağ və Şərqi Zəngəzurun bərpa edilməsi,
ikincisi, hərbi potensialımızın gücləndirilməsi.
Yəni təkcə bu fakt özlüyündə onu göstərir
ki, bizim üçün bu gün prioritet məsələlərdən
biri ordu quruculuğu, digəri isə Qarabağ və
Şərqi Zəngəzurun bərpa edilməsidir.
    Bundan sonra da Ordumuzun daha da
gücləndirilməsi üçün bütün lazımi tədbirlər
görüləcək. Azərbaycanın düşmənləri bunu
bilir, görür, bilməlidir və görməlidir. Məhz
buna görə bizə qarşı edilən istənilən təxribat
cavabsız qalmır, hər bir təxribata layiqli
cavab verilir, istər hərbi cavab, istər siyasi
cavab. Bu gün Azərbaycan o ölkələrdəndir
ki, öz müqəddəratını özü müəyyən edir, heç
kimdən asılı deyil və olmayacaq, öz sözünü
açıq deyir və müstəqil siyasət aparır. Yəni
bizim ölkəmiz, sözün əsl mənasında, müstəqil
ölkədir, çünki müstəqil siyasət aparmaq iq-
tidarındadır və bizə bu gücü verən, ilk növ-
bədə, bizim hərbi potensialımızdır.
    Biz İkinci Qarabağ müharibəsinə hazır-
laşırdıq və bunu gizlətmirdik. Mən işğal
dövründə dəfələrlə deyirdim ki, bizim üçün
birinci vəzifə ərazimizin bərpasıdır, ərazi
bütövlüyümüzün təmin edilməsidir. Deyirdim
ki, əgər danışıqlar nəticə verməsə, biz güc
tətbiq edərək öz tarixi torpaqlarımızı azad
edəcəyik. Əfsuslar olsun ki, mənim sözlərimə
bəziləri laqeyd yanaşdı. Ermənistan və onun
xarici havadarları hesab edirdilər ki, onlar
bizim torpaqlarımızı işğal altında əbədi sax-
layacaq. Biz onların məkrli planlarını alt-üst
etdik. Müharibəyə hazırlaşdıq, düşmənə elə
sarsıdıcı zərbə vurduq ki, düşmən bu günə
qədər özünə gələ bilmir.
    İkinci Qarabağ müharibəsindən sonra biz
hərbi Zəfərimizi siyasi və diplomatik müs-
təvidə daha da möhkəmləndirməli idik. İkinci
Qarabağ müharibəsindən sonra bölgədə
gündəliyi müəyyən edən yenə də biz olduq.

Bu gün regionda proseslər yenə də bizim
təkliflərimiz əsasında cərəyan edir. Əgər
Vətən müharibəsindən sonrakı birinci ayları
götürsək, görərik ki, yenə də Ermənistanın
havadarları bizə köhnə tezisləri qəbul etdir-
məyə çalışırdılar. Biz isə bunu qətiyyətlə
rədd etdik və bu gün hər kəs görür ki, vaxtilə
erməni işğalını əbədiləşdirmək üçün səylər
göstərmiş Minsk qrupu artıq gündəlikdə yox-
dur, tarixin arxivindədir. Hər kəs görür ki,
vaxtilə Qarabağ erməniləri üçün hansısa
xüsusi status tələb edən qüvvələr artıq tama-
milə fərqli açıqlamalar verirlər. Görürük ki,
vaxtilə “Qarabağ Ermənistandır və nöqtə”
deyən Ermənistan rəhbərləri indi mənim söz-
lərimi təkrarlayırlar: “Qarabağ Azərbaycan-
dır!” Yəni bütün bunlar bizim son iki il
yarım ərzində apardığımız siyasətin nəticəsidir.
Bu məsələlər elə-belə yaranmır. Azərbay-
can-Ermənistan şərti sərhəd istiqamətində
baş vermiş hadisələr, ermənilərin yaşadıqları
Qarabağ bölgəmizdə hərbi əməliyyatlar və
iki ay əvvəl Ermənistan-Azərbaycan sərhə-
dində, onun Laçın istiqamətində sərhəd-bu-
raxılış məntəqəsinin yaradılması bizim çox
güclü siyasi iradəmizin göstəricisidir. Yəni
biz bütün addımlarımızı vahid proqram əsa-
sında atmışıq. Əgər son iki il yarım ərzində
baş vermiş hadisələr təhlil olunarsa, hər kəs
görə bilər ki, hər bir addımımızın arxasında
güclü siyasi iradə dayanmışdır, güc dayan-
mışdır, məntiq dayanmışdır, beynəlxalq hüquq
dayanmışdır və hər növbəti addım əvvəlki
addımın məntiqi davamı idi.
    Bu gün biz öz şanlı Zəfərimizi siyasi və
diplomatik müstəvidə daha da möhkəmlən-
dirdik. Bu gün biz bölgədə söz sahibiyik.
Bəziləri, o cümlədən Ermənistan və onun
bəzi xarici himayədarları bizi qisasçılıqda
ittiham edirlər. Tamamilə yalan bir tezisdir.
Mən demişəm və müharibə dövründə demi-
şəm ki, biz düşməndən qisasımızı döyüş
meydanında alacağıq, şəhidlərimizin qanını
döyüş meydanında alacağıq və belə də oldu.
Azərbaycan Ordusu mülki əhaliyə qarşı mü-
haribə aparmamışdır, bunu hər kəs bilir və
görür. Ermənistandan fərqli olaraq onların
şəhərlərini “İsgəndər”, “Toçka” və “Elbrus”
raketləri ilə dağıtmamışıq. Azərbaycan Ordusu
yüksək mənəvi xüsusiyyətlərə malikdir, Ali
Baş Komandanın əmrlərini tam icra edir və
icra edəcək. Ona görə bizi qisasçılıqda ittiham
edənlər qoy gedib güzgüyə baxsınlar. Biz
qisas yox, ədalət tələb edirik. Biz tələb edirik
ki, haqq-ədalət qorunsun. Biz tələb edirik
ki, bizim daxili işlərimizə heç kim müdaxilə

etməsin. Biz tələb edirik ki, bütün ölkələr
sözdə yox, əməldə bizim ərazi bütövlüyümüzə
hörmətlə yanaşsın və belə olan halda biz də
onların ərazi bütövlüyünə hörmətlə yanaşa-
cağıq. Əks təqdirdə bizim də addımlarımız
adekvat olacaq. Yenə də deyirəm, biz qisası-
mızı döyüş meydanında aldıq. Ancaq bununla
bərabər, biz erməni vəhşiliklərini heç vaxt
unutmamalıyıq. İşğal dövründə bizim şəhər-
lərimiz yerləyeksan edilmişdir. Tarixi abi-
dələrimiz dağıdılmışdır. Bizim müqəddəs
ocaqlarımız təhqir edilmiş və dağıdılmışdır.
Bunu edən bizim mənfur qonşularımız idi.
Buna göz yuman beynəlxalq aləm, beynəlxalq
ictimaiyyət və indi hər gün Ermənistana baş
çəkən rüşvətxor Avropa məmurları və depu-
tatlarıdır. Onları bu ədalətsizliyə vadar edən
nədir? İkili standartlar və rüşvət! Bunun
başqa izahatı ola bilməz. Gedirlər, bizim
sərhədimizə yaxın yerlərdə şəkillər çəkdirirlər,
bizə hansısa mesajlar ünvanlayırlar. Hünərləri
varsa, gəlsin yaxınlaşsın bizim sərhədimizə.
O vaxtlar artıq tarixdə qaldı. Yenə də onların
ayağını biz qırdıq. Çünki İkinci Qarabağ mü-
haribəsindən sonra biz bunu unutmamışıq.
Bəzi Avropa ölkələrinin rəsmi nümayəndələri
bizim ərazimizə, Xankəndiyə icazəsiz soxul-
muşdular. Mən o vaxt demişdim ki, əgər
bizim bundan xəbərimiz olsaydı, onları bu-
raxmayacaqdıq. Bu gün də deyirəm, hünəriniz
varsa, gəlin, görək, sonra axırınız nə olacaq?
    Bu gün bizə qarşı aparılan çirkin kampa-
niyanın heç bir əhəmiyyəti yoxdur və olma-
yacaq. Bizim iradəmizə heç kim təsir edə
bilməz. Əgər Vətən müharibəsi dövründə

bizim iradəmizə heç kim təsir edə bilmədisə,
bu gün, təbii ki, heç kim təsir edə bilməz.
Yenə də deyirəm, biz haqq-ədaləti tələb edirik.
Bu gün Ermənistanla aparılan sülh danışıq-
larının yekunlaşması həm bizə lazımdır, həm
də daha çox Ermənistana lazımdır. Bu sülh
anlaşması beynəlxalq hüququn norma və
prinsipləri əsasında imzalanmalıdır. Bu sülh
anlaşmasında postmüharibə reallıqları nəzərə
alınmalıdır. Bu, təbiidir. Biz qalib gəlmişik,
biz qan tökmüşük, şəhidlər vermişik. Allah
bütün şəhidlərimizə rəhmət eləsin! Biz öz
torpağımızda müharibə aparmışıq və bu gün
öz torpağımızda yaşayırıq və yaşayacağıq.
    Bizim şərtlərimiz bundan ibarətdir. Er-
mənistan keçən ilin oktyabr ayında rəsmən
Azərbaycanın ərazi bütövlüyünü tanıyıb.
Mən dedim ki, bu sözlər kifayət deyil, daha
dəqiq sözlər deyilməlidir və keçən ay artıq

bir daha rəsmən nəinki ərazi bütövlüyümüz
Ermənistan tərəfindən tanınıb, hətta Azər-
baycan ərazisinin parametrləri də qeyd olunub.
Yəni bu, müsbətə doğru atılan bir addımdır.
Ancaq bundan sonra həmin bu ifadələr kağız
üzərində də olmalıdır və Ermənistan buna
imza atmalıdır. Belə olan halda Cənubi Qaf-
qazda uzunmüddətli sülh yarana bilər. Əks
təqdirdə, sülh olmayacaq.
    Eyni zamanda bizim şərtlərimizdən biri
Zəngəzur dəhlizinin açılmasıdır. Bu, bizim
haqlı tələbimizdir. Xüsusilə nəzərə alsaq ki,
Ermənistan 2020-ci il noyabrın 10-da imza-
ladığı kapitulyasiya aktında bu öhdəliyi öz
üzərinə götürmüşdür. Ancaq bu günə qədər
bu öhdəlik yerinə yetirilməyib. Digər şərtimiz
odur ki, Ermənistan ordusunun silahlı bir-
ləşmələri Qarabağ bölgəsindən çıxarılmalıdır.
Bu da Ermənistanın üzərinə götürdüyü
öhdəlik lərdən biridir. Bu da icra edilmir.
    Biz hələlik özümüzü təmkinlə aparırıq.
Son iki il yarım ərzində biz bir neçə dəfə
məcbur olub Ermənistan tərəfinə öz gücümüzü
göstərmişik, birincisi, onların hərbi təxribat-
larına cavab olaraq. İkincisi, onlara bir siqnal
göndərmişik ki, özlərini yaxşı aparmasalar,
öz imzalarına hörmət etməsələr, nəticə onlar
üçün acınacaqlı olacaq. Ona görə hələ də
özümüzü təmkinlə aparırıq. Biz heç vaxt tə-
ləskənliyə yol verməmişik, buna ehtiyac
yoxdur. Bu gün güc də bizim tərəfimizdədir,
zaman da bizim mövqeyimizi gücləndirir,
beynəlxalq hüquq da. Dünya ictimaiyyəti
artıq birmənalı şəkildə Qarabağı Azərbaycanın
ayrılmaz hissəsi kimi tanıyır. Biz gözləyə

bilərik. Yenə də deyirəm, biz tələsmirik. Bu
gün biz azad edilmiş torpaqlarda geniş qu-
ruculuq işləri ilə məşğuluq. Biz keçmiş köç-
künləri öz dədə-baba torpaqlarına qaytarırıq.
Biz Ermənistanla sərhəd boyunca əlverişli
mövqelərə sahibik. Biz o mövqelərdə möh-
kəmlənirik. Strateji yüksəkliklərdə olmağımız
bizə strateji üstünlük təmin edir. Yenə də de-
yirəm, biz son iki il yarım ərzində Ordumuzu
böyük dərəcədə gücləndirmişik. Əgər bütün
bu amilləri Ermənistan və onun arxasında
dayanan xarici qohumları başa düşmürlərsə,
onda günah onların boynundadır.
    Bu gün Qarabağda və Şərqi Zəngəzurda
genişmiqyaslı quruculuq işləri aparılır. Keçmiş
məcburi köçkünlər öz dədə-baba torpaqlarına
qaytarılır. Onlarla görüşlər əsnasında mən
demişdim ki, siz öz torpaqlarınıza qayıda-
caqsınız, belə də oldu. Demişdim, biz heç
vaxt imkan vermərik ki, ərazimizdə ikinci
erməni dövləti yaradılsın, belə də oldu. Biz
demişdik ki, düşməni torpaqlarımızdan qo-
vacağıq, düşməni torpaqlarımızdan qovduq,
Azərbaycan Bayrağını bizim tarixi torpaq-
larımızda qaldırdıq. Yəni bu, böyük tarixi
nailiyyətdir. Bu şanlı tarix Azərbaycan xalqının
qəlbində əbədi yaşayacaqdır.
    Əziz hərbçilər, bildiyiniz kimi, Azərbaycan
xalqı bu il Ulu Öndər Heydər Əliyevin 100
illiyini qeyd edir. Ulu Öndərin Azərbaycan
Ordusunun formalaşmasında xüsusi rolu var-
dır. Hələ sovet dövründə Naxçıvanski adına
hərbi məktəbin yaradılması məhz bu məqsədi
güdürdü ki, Azərbaycanda peşəkar zabit tə-
bəqəsi yaransın.
    Ulu Öndərin doğum günündə, 100 illiyində
mən Şuşada idim. Mən atamın doğum gününü
Şuşada qeyd etmişəm və hesab edirəm ki,
bu addımda böyük məna var. Şuşa Qarabağın
tacıdır. Şuşa azad olunandan sonra Ermənistan
dövləti və hökuməti öz məğlubiyyətini qəbul
etməyə məcbur olmuşdur. Şuşa bizim gücü-
müzün, əyilməz ruhumuzun, qəhrəman hərb-
çilərimizin şücaətinin, qəhrəmanlığının tə-
cəssümüdür.
    Bu gözəl bayram ərəfəsində mən sizi bir
daha qarşıdan gələn Silahlı Qüvvələr Günü
münasibətilə təbrik etmək istəyirəm. Azər-
baycan Ordusuna yeni uğurlar, yeni qələbələr
arzulayıram.
    Yaşasın Azərbaycan Ordusu, Qarabağ
Azərbaycandır!

***
    Sonra komando hərbi hissəsinə Döyüş bay-
rağının verilməsi haqqında təqdimat oxundu.
    Müzəffər Ali Baş Komandan İlham Əliyev
Döyüş bayrağını hərbi hissənin komandirinə
təqdim etdi.
    Komando andiçmə mərasimindən sonra
şəxsi heyət Döyüş bayrağı ilə təntənəli marşın
sədaları altında tribunanın önündən keçdi.
    Bundan sonra Ali Baş Komandana komando
bölmələrinin silahlanmasında olan kiçik və
iriçaplı silahlar, zirehli avtomobil və xüsusi
texnika, o cümlədən artilleriya, kəşfiyyat, mü-
həndis, rabitə və digər döyüş vasitələri, eləcə
də zərbə dronları və müxtəlif təyinatlı pilotsuz
uçuş aparatları nümayiş etdirildi.
    Dövlətimizin başçısı dağçılıq qülləsi və
kəşfiyyat cığırında komandoların nümunəvi
məşqlərini izlədi.
    Sonda əsgər yeməkxanasına baxış zamanı
komandoların ərzaq payı normalarına uyğun
ərzaq nümunələri nümayiş etdirildi.

AZƏRTAC

    Yeni Dövlət Proqramında əsas
göstərildiyi kimi, Naxçıvan Muxtar
Respublikasının, təqribən, yarım -
əsrlik dövrü xalqımızın Ümummilli
Lideri Heydər Əliyevin fəaliyyəti
ilə sıx bağlıdır. Məhz Ulu Öndərin
çoxşaxəli fəaliyyəti sayəsində ölkə -
mizin bütün regionlarının, o cüm-
lədən Naxçıvan Muxtar Respubli-
kasının sosial-iqtisadi inkişafının
möhkəm bünövrəsi qoyulmuşdur.
Ulu Öndərin müəyyənləşdirdiyi in-
kişaf strategiyasını uğurla davam
etdirən Prezident cənab İlham Əliyev
Azərbaycanın bütün regionları kimi,
Naxçıvan Muxtar Respublikasının

da inkişafını hər zaman xüsusi diq-
qətdə saxlamış, yüksək qayğı gös-
tərmişdir.
    Dövlət Proqramının əsas məqsədi
davamlı iqtisadi artımı təmin etmək,
vətəndaşların həyat səviyyəsini yax-
şılaşdırmaq Naxçıvan Muxtar Res-
publikasının sosial-iqtisadi yüksə-
lişinə nail olmaqdır. Muxtar res-
publikanın hərtərəfli inkişafını nə-
zərdə tutan yeni proqramın icrası
mühüm əhəmiyyətə malikdir. Qeyd
etməliyik ki, son bir əsrdə bu regio-
nun inkişaf etdirilməsinə dair indiki
miqyasda Dövlət Proqramı qəbul
edilməyib. Bu, regionun geosiyasi

və tarixi-coğrafi şəraiti, habelə təbii
resursları və iqtisadi imkanları nəzərə
alınmaqla Naxçıvan Muxtar Res-
publikasının hərtərəfli müasir inki-
şafına və perspektivlərinə hesablan-
mış mühüm əhəmiyyətə malik san-
ballı Dövlət Proqramıdır.
    Dövlət Proqramında əksini tap-
mış inkişaf strategiyasının həyata
keçirilməsinin 11 istiqamət üzrə əl-
verişli icra mexanizmi müəyyən
edilib ki, bunlar da 8 bölmə üzrə
verilmişdir. Dövlət Proqramı məhz
yeni mərhələdə qarşıda duran vəzi-
fələrin reallaşdırılması məqsədilə
hazırlanmışdır. Proqram Naxçıvan
iqtisadi rayonuna daxil olan Nax-
çıvan şəhəri və 7 rayonu (Babək,
Culfa, Kəngərli, Ordubad, Sədərək,
Şahbuz və Şərur) əhatə edir. Pro -
qramda Naxçıvan Muxtar Respub-
likasının sosial-iqtisadi inkişafının

sürətləndirilməsinə nail olunması
üçün məqsədlər və əsas istiqamətlər
müəyyən edilmişdir. Beynəlxalq
təcrübə və bunun təhlili əsas götü-
rülərək Naxçıvan Muxtar Respub-
likasının sosial-iqtisadi inkişafı sa-
həsində qarşıda duran əsas məqsəd
ən yaxşı təcrübələrin tətbiqi ilə əldə
olunan iqtisadi və sosial nailiyyət-
lərin səmərəsinin artırılmasıdır.
    Dövlət Proqramında mövcud və-
ziyyətin təhlili əhatəli və hərtərəfli
olaraq təqdim edilir. Bu, Naxçıvanda
planlaşdırılan fəaliyyətlərin reallığı
baxımından çox vacibdir. Proqramda
yalnız qlobal trendlər deyil, eyni
zamanda mövcud çağırışlar da ayrıca
qiymətləndirilib. Yeni proqram Nax-
çıvan iqtisadiyyatının inkişafı üçün
əsaslı imkanlar yaradacaq. Bu, Nax-
çıvana da xarici və yerli sərmayələrin
cəlb edilməsinə, məşğulluğun təmin

olunmasına imkan yaratmaqla ya-
naşı, bölgənin Azərbaycan iqtisa-
diyyatına reinteqrasiya prosesini sü-
rətləndirəcək.
    Dövlət Proqramının 3-cü bölmə-
sində əldə olunmuş nailiyyətlər gös-
tərilir və mövcud çağırışlar irəli sü-
rülür. “Ölkədən regionların hərtərəfli
inkişafı sahəsində 2004-cü ildən
başlanılmış məqsədyönlü tədbirlər
nəticəsində görülmüş işlər infra -
struktur layihələrin həyata keçiril-
məsinə, Naxçıvan Muxtar Respub-
likasında qazlaşdırmanın təmin edil-
məsinə, enerji təchizatının yaxşı-
laşdırılmasına, müasir yolların in-
şasına, sosial infrastruktur obyekt-
lərinin tikintisinə, yeni müəssisələrin
yaradılmasına və iş yerlərinin açıl-
masına səbəb olmuşdur” kimi nai-
liyyətlər qeyd olunur.

Naxçıvan Muxtar Respublikasının 
sosial-iqtisadi inkişafında yeni mərhələ

    Azərbaycan Respublikasının Prezidenti cənab İlham Əliyev “Naxçıvan
Muxtar Respublikasının sosial-iqtisadi inkişafına dair 2023-2027-ci illər
üçün Dövlət Proqramı”nın təsdiq edilməsi haqqında Sərəncam imzalamışdır.
Sərəncamda Azərbaycan Respublikası regionlarının sosial-iqtisadi inkişafı
sahəsində 2004-cü ildən etibarən qəbul edilmiş 4 Dövlət Proqramında
nəzərdə tutulan tədbirlərin icrası Naxçıvan Muxtar Respublikasında iqti-
sadiyyatın inkişafı, yeni iş yerlərinin və müəssisələrin yaradılması,
kommunal və sosial infrastruktur təminatı səviyyəsinin yüksəlməsi ilə nə-
ticələnmişdir.

Ardı 3-cü səhifədə



    Nailiyyətlər göstərilməklə yanaşı,
Naxçıvan Muxtar Respublikasında
iqtisadi və sosial sahələrdə əldə olu-
nan uğurların daha da möhkəmlən-
dirilməsi üçün qeyd edilən bir sıra
tədbirlərin həyata keçirilməsi zəruri
hesab olunur: rəqabət mühitinin sağ-
lamlaşdırılması, biznes mühitinin
yaxşılaşdırılması, vahid reyestrin
formalaşdırılması, bank və sığorta
filialları şəbəkəsinin genişləndiril-
məsi, istehsal və xidmət sahələrinin
özəlləşdirilməsi, dövlət xidmətlərinin
muxtar respublikada tam tətbiq olun-
ması, “Asan xidmət”, “Dost” və
digər mərkəzlərin fəaliyyətə başla-
ması və bu xidmətlərə əlçatanlığın
artırılması; əlvan metallar hesabına
hasilat sənayesinin inkişaf etdiril-
məsi; yeni sənaye sahələrinin və sə-
naye zonasının yaradılması; elektrik
enerjisinin istehsalı və ixracı üzrə
mövcud potensialdan istifadə etməklə
yeni enerji stansiyalarının tikintisi
və avtomatlaşdırılmış idarəetmə sis-
teminin qurulması və sair.
    Naxçıvan Günəş enerjisi baxı-
mından çox böyük potensiala ma-
likdir. Bu potensialdan səmərəli is-
tifadə etmək üçün Naxçıvanın xüsusi
inkişaf konsepsiyası hazırlanıb. Bu
konsepsiyaya əsasən muxtar res-
publikada külək və Günəş enerjisi
üzrə 1500 meqavaltlıq istehsal güc-
lərinin xarici investisiya hesabına
yaradılması nəzərdə tutulub. Bu
enerjinin ən azı 1000 meqavatının
Türkiyə və Avropa istiqamətində
ixracı nəzərdə tutulur. Qeyd etməliyik
ki, “Total Energies”, “Nobel Energy
Management” və başqa bu kimi şir-
kətlər Naxçıvanda Günəş və külək
enerjisi istehsalında maraqlıdırlar.
Bu isə onu göstərir ki, yaxın vaxt-
larda Naxçıvanın “yaşıl enerji” şə-
bəkəsi xeyli genişləndiriləcək. Nə-

ticədə, Naxçıvan “yaşıl enerji”nin
istehsalı və istehlakı ilə bərabər, ix-
racının da həm mənbəyi, həm də
marşrutuna çevriləcək.
    Türkiyə sərhədinədək 18 kilo-
metrlik magistral boru kəmərinin
çəkilməsi ilə Naxçıvan Muxtar Res-
publikasının Türkiyənin qaz şəbə-
kəsi ilə əlaqələndirilməsi təmin edi-
ləcək. Kənd təsərrüfatının inkişa-
fında suvarma suyunun əhəmiyyə-
tini nəzərə alaraq, muxtar respub-
likada suvarma şəbəkələrinin ye-
nilənməsi, müasir suvarma sistem-
lərindən istifadənin genişləndiril-
məsi də həllivacib olan məsələlər
sırasına daxildir. Çünki meliorasiya
və su təsərrüfatının hərtərəfli inkişafı
sosial-iqtisadi fəaliyyətin başlıca
istiqamətlərindən birini təşkil edir.
Proqramda bu istiqamətdə tədbirlər
nəzərdə tutulmuşdur.
    Muxtar respublikada duz yataq-
ları, mineral və müalicəvi sular,
tarixi və dini abidələrin olması turizm
infrastrukturunun qurulması və ge-
nişləndirilməsini zəruri edir. Nax-
çıvanda qış və kənd turizminin in-
kişafı üçün də lazımi imkanlar möv-
cuddur. Ağbulaq qış turizmi üçün
unikal məkandır. Əshabi-kəhf kimi
müqəddəs ziyarətgahın burada ol-

ması dini turizmə marağı həmişə
artırmışdır.
    Dövlət Proqramında əsas hədəf
göstəricilərinin və prioritet istiqa-
mətlərin müəyyənləşdirilməsində
güclü və zəif tərəflər, imkanlar və
təhlükələr təhlilindən istifadə edil-
mişdir. “Güclü tərəflər”in verdiyi
üstünlük və  “İmkanlar”ın yaratdığı
fürsətlərdən bəhrələnərək “Zəif tə-
rəflər” inkişaf etdiriləcək və “Təh-
lükələr”in mümkün neqativ təsirləri
minimuma endiriləcəkdir.
    Proqramda sənayenin inkişafı,
sənaye məhsullarının istehsalı və
ixracı ilə də prioritetlər müəyyən-
ləşdirilib. Prezident cənab İlham
Əliyevin 13 sentyabr 2019-cu il
tarixli Fərmanı ilə Şərur Sənaye
Məhəlləsi yaradılmışdır. Qarşıdakı
illərdə Sənaye Məhəllələrinin ya-
radılmasına diqqət artırılacaq, sə-
naye parkı istehsal olunan sənaye
məhsullarının respublikadan kənara
ixrac edilməsini stimullaşdıracaq,
rəqabətqabiliyyətli sənaye sahələrinə
dövlət dəstəyi və investisiyalar cəlb
olunacaq. Naxçıvanda iri müəssi-
sələrin istehsal etdikləri məhsulların
həm ölkədaxili satışının dəstəklən-
məsi, həm də xarici bazarlara çı-
xarılmasının artırılması istiqamə-

tində tədbirlər həyata keçiriləcək.
    Muxtar respublikada iqtisadi in-
kişafın sürətləndirilməsi və iqtisadi
canlanmanın təşviqi üçün əlverişli
biznes mühitinin formalaşdırılması
nəzərdə tutulmuşdur: “Bu həmin sa-
hədəki prosedurların sadələşdirilməsi
vasitəsilə həyata keçiriləcək. Burada
azad iqtisadi zonanın yaradılması ti-
carət və logistika imkanlarını geniş-
ləndirməklə Naxçıvan Muxtar Res-
publikasının investisiya cəlbediciliyini
artıracaq və iqtisadiyyatın inkişafına
əhəmiyyətli töhfə verəcək. Həmçinin
hüquqi və fiziki şəxslərə vergi və
digər güzəştlərin tətbiq edilməsi ilə
özəl sektorun inkişafına nail oluna-
caq”. Biznes mühitinin formalaşdı-
rılması ilə əlaqədar bu yaxınlarda
muxtar respublikada “Naxçıvanda
yeni biznes üfüqləri: sahibkarlıq po-
tensialı və inkişaf perspektivləri”
adlı konfrans keçirilmişdir. Kon-
fransda Naxçıvan Muxtar Respub-
likasında Azərbaycan Respublikası
Prezidentinin səlahiyyətli nümayən-
dəsi Fuad Nəcəfli çıxışı zamanı qeyd
etmişdir ki, “Naxçıvan artıq azad
iqtisadi zonaya çevrilir, sahibkarlar
və investorlar üçün yeni üfüqlər
açılır”. Tarixi İpək Yolunun mərkə-
zində yerləşən Naxçıvanda azad iq-
tisadi zonanın yaradılması, ticarət
və logistika imkanlarının genişlən-
məsi ilə bağlı vəzifələrin nəzərdə
tutulması bilavasitə Zəngəzur dəhlizi
açıldıqdan sonra Şərqi Zəngəzur və
Qarabağ iqtisadi rayonlarının əhalisi
ilə muxtar respublika əhalisi arasında
ticarət və qarşılıqlı səfərlər üçün im-
kanlar yaranacaq.
    Dövlət Proqramında əhalinin ya-
şayış səviyyəsinin yaxşılaşdırılması,
mənzil fondunun inkişafı və əhalinin
güzəştli şərtlərlə mənzilə əlçatanlı-
ğının təmin edilməsi kimi sosial sa-

hələrə də böyük əhəmiyyət verilir.
Təhsilin, təhsil müəssisələrinin in-
kişafı, təhsilverənlərin peşəkarlıq sə-
viyyəsinin yüksəldilməsi istiqamə-
tində ardıcıl tədbirlər görüləcəkdir.
Yüksəkixtisaslı mütəxəssislərin hazır -
lanması, peşə təhsilinin əhatə dairə-
sinin genişləndirilməsi, Naxçıvan
Dövlət Universitetinin nəzdində in-
gilisdilli orta məktəbin yaradılması,
ali təhsilin keyfiyyətinin artırılması,
yeni məzmunlu proqramların tətbiqi
üzrə layihələr həyata keçiriləcəkdir.
     Proqramda əsas hədəf göstəriciləri
kimi, dayanıqlı inkişafın təmin olun-
ması, məşğulluq imkanlarının artı-
rılması, əhalinin həyat səviyyəsinin
yüksəldilməsi, təbii ehtiyatlardan sə-
mərəli istifadə edilməsi və ətraf mü-
hitin mühafizəsinin təmin olunması
irəli sürülmüşdür.
     Proqramda nəzərdə tutulan təd-
birlər genişmiqyaslı və çoxşaxəlidir.
Bunların hamısı davamlı iqtisadi ar-
tımın təmin edilməsinə və vətəndaş-
ların həyat səviyyəsinin yaxşılaşdı-
rılmasına yönəldilir. Məqsəd həm də
muxtar respublikanın sosial-iqtisadi
inkişafının sürətləndirilməsini və ölkə
iqtisadiyyatına tam inteqrasiyanı
təmin etməkdən ibarətdir.
    Qeyd olunan Dövlət Proqramının
təsdiq edilməsi Azərbaycanın ayrıl-
maz bir hissəsi olan bu ulu diyarın
sakinlərinə dövlət qayğısının əyani
ifadəsidir. Dövlət Proqramından
irəli gələn vəzifələri yerinə yetirmək
üçün muxtar respublika sakinləri
onlara göstərilən diqqətə layiq olmaq
üçün qüvvələrini səfərbər edəcək,
səylərini birləşdirməklə müəyyən
edilən tədbirlərin uğurlu həllinə nail
olmaq üçün əzmlə çalışacaqlar.

İsmayıl HACIYEV
AMEA Naxçıvan Bölməsinin sədri,

akademik

     “Ləzzət Qida Sənaye” Məhdud
Məsuliyyətli Cəmiyyətinin təsisçisi
və direktoru Teymur Rzayevin söz-
lərinə görə,  bu qurumun əsası 1995-ci
ildə qoyulmuşdur. 1998-ci ilin avqust
ayında qənd istehsalı üzrə ilk istehsal
müəssisəsi qurulub. Sonrakı illərdə
ölkədə aparılan uğurlu iqtisadi siyasət
sahibkarlığın, eləcə də bu istehsal
müəssisəsinin inkişafına təkan verdi: –
Muxtar respublikamızda yaradılmış
əlverişli biznes mühitindən faydala-
naraq biznes sferamızı genişlən-
dirmək məqsədilə 2003-cü ildə
Babək “Sirab” Açıq Səhmdar Cə-
miyyətinin özəlləşdirilməsində iş-
tirak etdik. Neçə illər fəaliyyətsiz
qalan və bütün avadanlıqları sıra-
dan çıxan müəssisəni yenidən qur-
duq. Müasir standartlara cavab
verəcək, yüksəkkeyfiyyətli məhsul
istehsal etmək üçün avadanlıqlar alı-
naraq quraşdırıldı. Naxçıvanın bu
məşhur brendi ölkəmizin sərhədlərini
çoxdan aşaraq Rusiya, Türkiyə, Gür-
cüstan, Ukrayna, Qazaxıstan, Latviya,
Türkmənistan və digər ölkələrdə ta-
nınsa da, işə yenilikçi yanaşmaqla,
istehsalda yeni texnologiyanın tətbiqi
nəticəsində uğur qazandıq. “Sirab”
əmtəə nişanı ilə qazlı və qazsız su
istehsalı uğurla davam etdirilməkdədir. 
    Müsahibim deyir ki, müəssisəmiz
sadə işçidən tutmuş direktora qədər
hamının mövcud biznesin uğuru
üçün doğma münasibət göstərdiyi
böyük bir ailədir. Özəl sektorun əsas
qanunlarından biri də məhz budur.
Əgər sahibkar işində diqqətli olsa,
maddi resurslara qənaətlə yanaşsa,
maliyyə vəsaitlərindən səmərəli is-
tifadə olunmasını təmin etsə, dövlətin
dəstəklədiyi real layihələrə üstünlük
versə, hökmən öz biznesində uğur
qazanacaqdır. Bu həm də sahibkar-
ların muxtar respublika iqtisadiyya-
tının gücləndirilməsi, onun daha da
şaxələndirilməsi istiqamətində da-
şıdığı bir məsuliyyətdir. Teymur Rza-
yev onu da vurğuladı ki, sahibkar -
lığa kiçik istehsal sahəsi ilə başlayıb,

bunu böyük bir şirkətə çevirməyə
nail olub. Əgər dövlətin dəstəyi,
qayğısı olmasaydı, bunun öhdəsindən
gəlmək qeyri-mümkün idi. 
    Sahibkar onu da qeyd edir ki,
müəssisə öz fəaliyyətini iki əsas is-
tiqamətdə – gündəlik tələbat malla-
rının topdan satışı və qida məhsul-
larının istehsalı sahəsində quraraq

yarandığı gündən indiyədək böyük
bir inkişaf yolu keçmişdir. Dövlət
tərəfindən kreditlərin verilməsi “Ləz-
zət Qida Sənaye” Məhdud Məsu-
liyyətli Cəmiyyətinin də fəaliyyətini
genişləndirib. Belə ki, bu kreditlər
hesabına cəmiyyətin müasir istehsal
və emal müəssisələri yaradılıb. Hazır -
da müəssisədə gündəlik istehsal
gücü 18 ton olan kənd təsərrüfatı
məhsullarının təmizlənməsi, çeşid-
lənməsi, qovrulması və paketlənməsi,
7 ton qənd, 2,4 ton vafli, peçenye,
biskvit və digər qənnadı məmulat-
larının, 45 gündə 135 ton quş ətinin
istehsalı, saatda 1500 baş toyuq kə-
simi həyata keçirilir.
    Müəssisənin istehsal sahələrindən
biri olan “Ləzzət Biskvit və Şokolad
Fabriki” Məhdud Məsuliyyətli Cə-
miyyəti də öz məhsulları ilə alıcıların
rəğbətini qazanıb. Məlumat üçün
bildirək ki, cəmiyyətə Nахçıvаn şə-
hərində sənаyе şəhərciyi üçün аy-
rılmış ərаzidə inzibаti binа, istеhsаl
sahəsi, yеməkхаnа və digər yardımçı
binalar tikilib istifаdəyə vеrilib,
2011-ci ildən vafli istehsalı ilə fəa-
liyyətə başlayan müəssisədə 2013-cü
ildə peçenye istehsalı sahəsi yaradılıb.

Müəssisədə istеhsаl оlunаn məhsul-
lаrın хаmmаl еhtiyаtı, əsаsən, daxili
imkanlar hesabına ödənilir ki, bu da
аqrаr sеktоrun inkişаfınа, eləcə də

torpaq mülkiyyətçilərinin alıcı
problemi ilə üzləşməməsinə öz
müsbət təsirini göstərir. 

Qeyd edək ki, istehsal sahə-
lərindən biri olan “Ləzzət Broy-
ler” Məhdud Məsuliyyətli Cə-
miyyəti  Naxçıvan Muxtar Res-
publikasında ən iri quş əti isteh-

salçılarındandır. Müasir avadanlıqlarla
təmin olunmuş müəssisədə “Ləzzət
Broyler” markası altında mövcud
bazar tələbatına uyğun olaraq bir
sıra məhsullar istehsal edilir. Sani-
tar-gigiyenik qaydalara və texnoloji
proseslərə ciddi əməl olunan müəs-
sisədə quşların bəslənilməsindən tut-
muş satışa çıxarılmasınadək bütün
texniki normalara ciddi riayət edilir.
Davamlı olaraq yeni texnologiyaları
tətbiq edən “Ləzzət Broyler” Məhdud
Məsuliyyətli Cəmiyyəti hər zaman
keyfiyyətə üstünlük verərək bazar
payının artmasına, rəqabətə davamlı
məhsul istehsalı ilə digər istehsalçı-
lardan öndə olmağa çalışır. 
    Dövlət dəstəyindən bəhrələnən
müəssisənin tərkibinə yeni istehsal
sahələri də qatılır. Belə ki, bu ilin
may ayının 27-də “Ləzzət Qida Sə-
naye” Məhdud Məsuliyyətli Cəmiy-
yətinin tərkibində yeni “Kağız Məh-
sulları İstehsalı” sahəsi fəaliyyətə
başlayıb, Naxçıvan Muxtar Respub-
likasında Azərbaycan Respublikası
Prezidentinin səlahiyyətli nümayən-
dəsi Fuad Nəcəfli bu münasibətlə
keçirilən tədbirdə iştirak edərək is-
tehsal prosesi ilə yaxından maraq-

lanıb. Yeni istehsal sahəsinin yara-
dılması üçün 2 milyon 570 min 502
manat vəsait ayrılıb. Bu vəsaitin
550 min manatını dövlət maliyyə

dəstəyi təşkil edir. Türkiyə istehsalı
olan müasir avadanlıqlar vasitəsilə
istehsal və paketləmə prosesi tam
avtomatlaşdırılıb. Müəssisədə 5 is-
tehsal xətti fəaliyyət göstərir.
4 növdə, 8 çeşiddə və müxtəlif ölçü -
lərdə salfet, 1 növdə karton-rulon
istehsalı həyata keçirilir. Salfet is-
tehsalı avadanlıqlarının istehsal gücü
saatda 300-350 ədəddir. Karton-
rulon istehsalı isə tələbata uyğun
təmin edilir. Müəssisədə istehsal
olunan məhsulların xammalı Türkiyə
Respublikasından alınır və 100 faiz
sellüloz maddələrdən əldə edilir. Al-
ternativ xammal tədarükü məqsədilə
Rusiya Federasiyasının müvafiq şir-
kəti ilə danışıqlar aparılır. Yeni is-
tehsal müəssisəsində 20 nəfər işlə
təmin olunub və satışdan asılı olaraq
işçi sayının artırılması planlaşdırılır.
     Yaxın günlərdə “Ləzzət Qida Sə-
naye” Məhdud Məsuliyyətli Cəmiy-
yətinin tərkibində şərab istehsalı müəs-
sisəsi də fəaliyyətə başlayacaq. Nax-
çıvan Muxtar Respublikasında Azər-
baycan Respublikası Prezidentinin
səlahiyyətli nümayəndəsi burada apa-
rılan tikinti və quraşdırma işləri ilə
tanış olaraq tövsiyələrini verib. Müəs-
sisə istehsal, qablaşdırma, laboratoriya
və anbar sahələrindən ibarətdir. İstehsal
sahəsində və laboratoriyada Türkiyə,
Danimarka, ABŞ, Avstriya və Alma-
niya istehsalı olan müasir avadanlıqlar,
eləcə də Rusiya istehsalı olan gümüş
filtrlər quraşdırılacaq. İstehsal gücü
saatda 5 min butulka və ya günlük

20 ton məhsul olacaq müəssisədə
ilkin olaraq 4 çeşiddə araq istehsal
ediləcək. Növbəti mərhələdə isə şərab,
viski və konyak məhsullarının da is-
tehsalı nəzərdə tutulur. 
     Şirkətin xarici əlaqələrindən da-
nışarkən onu da qeyd etmək yerinə
düşər ki, hazırda şirkət bir sıra xarici

ölkələrin 50-dən artıq istehsalçı firma
ilə əməkdaşlıq edir. Bununla yanaşı,
qənd istehsalı, çərəz və dənli malların
emalı və qablaşdırılması sahəsində
də istehlakçıların maraq və tələbləri
təmin olunur. Xammal kimi yerli
məhsullara üstünlük verilir. Şirkət
bir çox beynəlxalq sərgilərdə də mux-
tar respublikanı layiqincə təmsil edir. 
     Qeyd edək ki, yaxın günlərdə
Bakı Ekspo Mərkəzində XVI Azər-
baycan Beynəlxalq Kənd Təsərrüfatı –
“Caspian Agro” və XXVIII Azər-
baycan Beynəlxalq Qida Sənayesi –
“InterFood Azerbaijan” sərgilərində
“Ləzzət Qida Sənaye” Məhdud Mə-
suliyyətli Cəmiyyəti 3 adda 300-ə
yaxın məhsulla iştirak edib. Şirkət
bir neçə dəfə bu kimi sərgilərdə öz
məhsullarını nümayiş etdirib.
     Prezident cənab İlham Əliyevin
yaxın günlərdə təsdiq etdiyi “Naxçıvan
Muxtar Respublikasının sosial-iqtisadi
inkişafına dair 2023-2027-ci illər üçün
Dövlət Proqramı”nda Naxçıvan Mux-
tar Respublikasında istehsal olunan
məhsulların digər bazarlara ixracını
təşviq etmək məqsədilə logistik dəstək
verilməsi, ixrac coğrafiyasının şaxə-
ləndirilməsi, işğaldan azad edilmiş
ərazilərdə həyata keçirilən layihələrdə
Naxçıvan Muxtar Respublikasında
istehsal olunan məhsullardan istifa-
dənin təşviq edilməsi öz əksini tap-
mışdır. İnanırıq ki, haqqında söhbət
açdığımız müəssisə də Dövlət Pro -
qramının icrasından öz töhfəsini alacaq.

- Ramiyyə ƏKBƏROVA 

Sahibkarların hərtərəfli fəaliyyətinə şərait yaradılır,
yeni istehsal və xidmət sahələrinin sayı artır

     Muxtar respublikamızda uğurla fəaliyyət göstərən sahibkarlıq subyekt-
lərindən biri də “Ləzzət Qida Sənaye” Məhdud Məsuliyyətli Cəmiyyətidir.
Bu müəssisənin istehsal etdiyi məhsullarla, demək olar ki, çoxumuz tanışıq.
Müxtəlif əmtəə nişanı adı altında bu müəssisənin bazara çıxardığı yüksək-
keyfiyyətli ərzaq məhsulları müştərilər tərəfindən həvəslə alınır. İstehsal müəssisələri

    Böyük ədibin uşaqlıq döv-
rünün təəssüratları altında qə-
ləmə aldığı bu hekayədən bəlli
olur ki, XIX əsrin sonu, XX
əsrin əvvəllərində Naxçıvan
şəhərinin küçə və meydanla-
rında, bazarlarda buz satışı
təşkil olunarmış. Əhali bu cür buz
parçalarından sərinləmək üçün soyuq
içkilərin hazırlanmasında, müxtəlif
ərzaqların saxlanılmasında, eləcə də
təbabətdə geniş istifadə edərmiş.
Həmçinin buzxana binaları, adətən,
çay, suyu bol olan kəhriz və bulaq-
ların yaxınlığında inşa edilərmiş.
Buzu hazırlamaq üçün binaya çə-
kilmiş kəhriz suyu qış aylarında zir-
zəmiyə yığılaraq buz halına salınar,
əriməməsi üçün onların aralarına sa-
man tökülərmiş. Bu işlə məşğul olan
adamlar yay aylarında ayaqlarına
keçə bağlayaraq buzu buradan çıxarar
və satışını təşkil edərmişlər. Bəzi
tədqiqatçılara görə isə axan su buz-
xana yaxınlığında xüsusi hazırlanmış
bir meydançaya yığılaraq dondurular,
sonra kəsilən buz parçaları buzxana
binasına daşınaraq burada saxlanı-

larmış. Buna görə də orta əsrlərdən
üzübəri Şərq aləmində məscid və
hamamları, qala və saray kompleks-
ləri ilə məşhur olan Naxçıvan həm
də buzxana binaları ilə tanınmışdır.
Hazırda belə buzxanalardan ən bö-
yüyü Naxçıvan şəhər buzxanasıdır. 
     “Naxçıvan Abidələri Ensiklope-
diyası”nda qeyd olunur ki, bu abidə
profilinə görə ölkəmizdə qeydə alınan
ən böyük tikilidir. Yüksək memarlıq
həllinə görə binanın Naxçıvan me-
marlıq məktəbinin inkişaf etdiyi XII-
XIV əsrlərdə tikildiyi ehtimal olunur.
Uzunluğu 20, eni isə 9 metrdir. Bina
birmərtəbəli olsa da, ümumi hündür-
lüyü 9,6 metrdir. Dam örtüyünün
üzərində isə altı kiçik günbəz ucaldılıb.
Təxminən, hər 3 metrdən bir qurulan
çatmavarı tağlararası boşluq çatma
tağbəndlə örtülmüşdür. Kərpic hörgü

cərgələri yükdaşıyan tağlara nisbətən
şaquli vəziyyətdə yerləşdirilmişdir.
Yüksək texniki səviyyədə kərpicdən
qurulmuş örtük konstruksiyasının mü-
kəmməl həlli, naturada tikilməsi, bina
örtüyünün uzununa, yüngül və dina-
mik konstruksiya sxemi tərzində ya-
radılması Naxçıvan şəhər buzxanasının
səciyyəvi cəhətlərindəndir.  
     Naxçıvan şəhər buzxanası ölkə
əhəmiyyətli abidədir. Tədqiqatçılara
görə, muxtar respublikada mövcud
olan bu və digər buzxanaların tikili-
şindəki oxşar konstruksiyadan o dövr-
də Təbriz və Ərdəbildə inşa olunan
bazar komplekslərinin örtülü keçid-
lərində istifadə edilib. Və bu tip abi-
dələr regionda ticarət məqsədilə tikilən
obyektlərdir. Buzxanalardan, yuxarıda

da qeyd etdiyimiz kimi, əsasən,
ərzaq məhsullarının təbii üsulla
saxlanılmasında, buz satışında
istifadə olunub.

Ancaq ötən əsrin ortalarından
sonra elmi-texniki tərəqqinin
inkişafı bir çox sahələr kimi,
soyuducu sənayesinə də sirayət
edib ki, bu da, öz növbəsində,

tarixi buzxana binalarından istifadəni
arxa plana keçirib. Nə yaxşı ki belə
tarixi binalarımız xalqımız tərəfindən
qorunub saxlanılıb. Müstəqilliyimizin
bərpasından sonrakı dövrdə isə Nax-
çıvanda tarixi abidələrə göstərilən
dövlət qayğısı buzxana binalarını da
əhatə edib. Elə Naxçıvan şəhərindəki
buzxana binası da 2020-ci ildə ye-
nidənqurma və bərpa işlərindən sonra
istifadəyə verilib. Hazırda Naxçıvan
Muxtar Respublikası Turizm Depar-
tamentinin balansında olan bu tarixi
binada “Naxçıvan Mətbəxi” Kuli-
nariya Mərkəzi yerləşir. Tarixi buz-
xana binasından yerli mətbəximizin
təbliği məqsədilə istifadə olunması
muxtar respublikaya yolu düşən yerli
və xarici turistlərin də marağına
səbəb olur. 

- Səbuhi HƏSƏNOV

Azərbaycanın ən böyük buzxana abidəsi 
    Naxçıvanın zəngin memarlıq tikililəri sırasında özünəməxsus yeri
olan abidələrdən biri də buzxana binalarıdır. Keçmişdə, hələ texnologiyanın
inkişaf etmədiyi bir dövrdə buzxanalar müxtəlif ərzaq məhsullarının
uzun müddət saxlanılmasında, eləcə də insanların buza olan ehtiyacının
ödənilməsində mühüm rol oynamışdır. Yəqin ki, çoxumuz görkəmli dra-
maturq Cəlil Məmmədquluzadənin “Buz” hekayəsini oxumuşuq: “Hər
bir yay fəsli küçələrdə arabalarda buz sallarını görəndə, bir tərəfdən o
buzu şampanskilərə və ləzzətli marojnalara işlədən xoşbəxtlər gözümün
qabağına gəlir...” 

İtmişdir
Naxçıvan şəhəri, Əziz Əliyev 4 ünvanında yerləşən

“Badamlı Mineral Sular” MMC-nin mülkiyyətində olan
daşınmaz əmlakın texniki pasportu itdiyindən etibarsız
sayılır.

***
“Badamlı Mineral Sular” MMC-yə məxsus İndeks

Forklift (dizel) 85-K-183 nömrəli nəqliyyat vasitəsinin
texniki pasportu itdiyindən etibarsız sayılır.

***
“Badamlı Mineral Sular” MMC-yə məxsus DOO-

SAN Forklift (elektrikli) 185-FX-587 nömrəli nəqliyyat
vasitəsinin texniki pasportu itdiyindən etibarsız sayılır.

***
“Badamlı Mineral Sular” MMC-yə məxsus Mitsu-

bishi Canter 85-AD-305 nömrəli nəqliyyat vasitəsinin
texniki pasportu itdiyindən etibarsız sayılır.

***
Naxçıvan şəhəri, Qaraçuq kənd sakini Kazımov

Ələsgər Məmmədcəfər oğlunun adına olan JN-723A in-
ventar nömrəli “Torpağın mülkiyyətə verilməsinə dair şə-
hadətnamə” itdiyindən etibarsız sayılır. 

***
Şahbuz rayonunun Qızıl Qışlaq kəndində yaşayan

Məmişov Mamed Əzim oğlunun adına olan JN-85A və
JN-85B nömrəli “Torpağın mülkiyyətə verilməsinə dair
şəhadətnamə”lər itdiyindən etibarsız sayılır. 

***
Şahbuz rayonunun Gömür kəndində yaşamış Mus-

tafayev Mustafa Abbas oğlunun adına olan JN-130A nöm-
rəli “Torpağın mülkiyyətə verilməsinə dair şəhadətnamə”
itdiyindən etibarsız sayılır.

    Dünən Cəmşid Naxçıvanski Mu-
zeyində  “Heydər Əliyev İli” çərçi-
vəsində 26 İyun – Silahlı Qüvvələr
Günü ilə əlaqədar Azərbaycan Res-
publikası Səfərbərlik və Hərbi Xid-

mətə Çağırış üzrə Dövlət Xidmətinin
Naxçıvan Muxtar Respublikası üzrə
Baş İdarəsinin və muzeyin birgə
təşkilatçılığı ilə “Ümummilli Lider
Heydər Əliyevin Milli Ordu siyasəti”
mövzusunda tədbir keçirilib. 
    Tədbiri Cəmşid Naxçıvanski
Muzeyinin direktoru Abasət Nuri-
yev açaraq Ulu Öndər Heydər Əliyevin
ordu quruculuğu sahəsindəki xid-
mətlərindən danışıb. Sonra Azər-
baycan Respublikası Səfərbərlik
və Hərbi Xidmətə Çağırış üzrə
Dövlət Xidmətinin Naxçıvan Mux-
tar Respublikası üzrə Baş İdarəsinin
əməkdaşı, kapitan Hətəm Məm-
mədovun, muzeyin baş fond mü-
hafizi-elmi işçisi, Naxçıvan Muxtar
Respublikasının Əməkdar mədə-
niyyət işçisi Gülnaz Hüseynovanın
çıxışları dinlənilib. Bildirilib ki,
Azərbaycanda nizami və yüksək
döyüş hazırlığına malik ordunun
yaradılması və inkişafı görkəmli
dövlət xadimi Heydər Əliyevin adı
ilə bağlıdır. Dahi şəxsiyyətin ölkə -
mizdə ilk dəfə siyasi hakimiyyətə
gəldiyi 1969-cu ildən başlayaraq
digər sahələrdə olduğu kimi, ordu
quruculuğu istiqamətində də mü-
hüm addımlar atılmışdır. Vurğulanıb
ki, Ulu Öndərin ordu quruculuğu
sahəsində gördüyü işlər bu gün
Azərbaycan Respublikasının Pre-
zidenti, Silahlı Qüvvələrin Ali Baş
Komandanı cənab İlham Əliyev
tərəfindən uğurla davam etdirilir.
    Tədbirdə iştirak edən Vətən Mü-
haribəsi Qaziləri İctimai Birliyinin
sədri, ehtiyatda olan baş leytenant
Əli Əlisoy II Qarabağ müharibəsi
zamanı ordumuzun keçdiyi şərəfli
döyüş yolundan, qəhrəman oğulla-
rımızdan, şəhidlərimizin qəhrəman-
lığından bəhs edib. 
    Sonda Naxçıvan şəhərinin ümum-
təhsil məktəblərinin şagirdləri ara-
sında Ümummilli Lider Heydər
Əliyevin 100 illik yubileyi ilə əla-
qədar keçirilən şeir müsabiqəsi qa-
liblərinin ifasında dahi şəxsiyyətin
xatirəsinə həsr olunmuş şeirlər səs-
ləndirilib, muzeyin ekspozisiyasına
baxış keçirilib.

- Sürəyya QƏDİMƏLİYEVA 

Silahlı Qüvvələr Gününə 
həsr olunmuş tədbir

Tarixi abidələrimiz milli sərvətimizdir

    Muxtar respublikada daşınmaz
əmlakın qeydiyyatı və torpaq müna-
sibətlərinin tənzimlənməsi sahəsində
vəzifələrin icrası 2023-cü ilin ilk beş
ayı ərzində Daşınmaz Əmlak və Tor-
paq Məsələləri üzrə Dövlət Xidməti
tərəfindən diqqətdə saxlanılmışdır.
    “Yaşıl enerji” layihələrinin real-
laşdırılması məqsədilə 7992 hektar
kənd təsərrüfatına yararsız ərazi
müəyyənləşdirilmiş, yerquruluşu
planları hazırlanaraq aidiyyəti üzrə
təqdim edilmişdir. 
    Yeni sənaye parkının yaradılması
üçün ərazinin müəyyənləşdirilməsi
və xəritələşdirilməsi istiqamətində
iş aparılmış, İqdır-Naxçıvan qaz boru
kəmərinin keçəcəyi ərazilərin xəri-
tələri hazırlanaraq təhvil verilmişdir. 
    Suvarılan və dəmyə torpaq sahə-
lərinin elektron xəritəsi hazırlanmış,
mövcud su ehtiyatlarına və hidro-
texniki qurğulara dair məlumatlar
rəqəmsal xəritəyə daxil edilmişdir.
Torpaqlardan təyinatı üzrə səmərəli
istifadə olunmasına dövlət nəzarətinin
həyata keçirilməsi diqqətdə saxla-
nılmış, muxtar respublika üzrə əkin
dövriyyəsindən kənarda qalan 7767
hektar suvarılması mümkün olan,
1646 hektar dəmyə torpaq sahəsi
xəritələşdirilmiş və kadastr uçotu
aparılmışdır. Torpaqların elektron
kadastr uçotu informasiya sisteminin
təkmilləşdirilməsi ilə bağlı işlər da-
vam etdirilmişdir. Şahbuz rayonu,
Naxçıvan şəhəri və ətraf yaşayış
məntəqələri üzrə dövlət və bələdiyyə
mülkiyyətində olan kənd təsərrüfatı
yerləri, kommunikasiya xətləri dü-
rüstləşdirilərək sistemin rəqəmsal
kadastr xəritəsinə daxil edilmişdir.
     9 sifarişçi təşkilatın müraciəti əsa-
sında 80-ə yaxın müxtəlif məzmunlu
və miqyaslı xəritələr, plan və sxemlər
hazırlanaraq aidiyyəti üzrə təqdim
olunmuşdur. Cari ilin yanvar-may
ayları ərzində muxtar respublika üzrə
4104 daşınmaz əmlak obyekti üzə-
rində hüquqlar dövlət reyestrində
qeydiyyata alınmışdır ki, bu da əvvəlki
ilin müvafiq dövrü ilə müqayisədə
41 faiz çoxdur. Daxil olmuş müra-
ciətlər əsasında 3098 texniki sənəd
hazırlanmış, 3510 texniki sənədə dair
parametrlər, kənd təsərrüfatı təyinatlı
torpaq sahələri və onların mülkiy-
yətçiləri haqqında əvvəllər yaranmış
hüquqlara dair 5143 məlumat daşın-
maz əmlakın elektron qeydiyyatı sis-
teminə daxil edilmişdir.  
    Təsdiq olunmuş qrafik əsasında
38 yaşayış məntəqəsində vətəndaş-
lara səyyar xidmət göstərilmişdir.
Xidmətin fəaliyyət istiqamətləri üzrə
göstərdiyi elektron xidmətlərdən da-
xil olmuş 524 müraciətin icrası təmin
edilmişdir.

Naxçıvan Muxtar Respublikası 
Daşınmaz Əmlak və Torpaq 

Məsələləri üzrə Dövlət Xidmətinin
mətbuat xidməti

Dövlət qeydiyyatına alınan 
daşınmaz əmlak obyektlərinin sayı artırılır

    Masallı şəhərində Ümum-
milli Lider Heydər Əliyevin
100 illik yubileyi və Milli
Qurtuluş Gününə həsr olu-
nan “Qurtuluş yürüşü 2023”
adlı marafon keçirilib. Yarış
iştirakçıları Heydər Əliyev
parkından  başlayaraq şəhər
ərazisi üzrə 10 kilo metr mə-
safəni qət etməklə təyin olu-
nan finiş xəttinə yaxınlaşıblar. İş-
tirakçılar arasında rəsmilər, icti-
maiyyət nümayəndələri, müxtəlif

yaş kateqoriyasına mənsub vətən-
daşlar, o cümlədən idmançılar ol-
maqla, ümumilikdə, 1000-ə yaxın

insan olub. 
  Naxçıvan Atletika Federasiya-
sının idmançısı Əmrah Nağıyev
finişə bütün rəqiblərindən öndə
çataraq marafonun qalibi adına
sahib çıxıb. 
  Xatırladaq ki, bu nəticə istedadlı
idmançının cari aydakı ikinci uğu-
rudur. Əmrah 9-10 iyun tarixlərdə
Əfqan Səfərovun xatirəsinə həsr

olunmuş atletika üzrə 26-cı bey-
nəlxalq turnirdə iki qızıl medal qa-
zanmağa müvəffəq olmuşdu.

Əmrah Nağıyev marafon qalibidir

    Ordubad Rayon İcra Hakimiyyətinin və Ordubad
Rayon Təhsil Şöbəsinin birgə təşkilatçılığı ilə Ümum-
milli Lider Heydər Əliyevin 100 illik yubileyinə həsr
olunmuş “Uşaqlar bizim gələcəyimizdir” adlı mək-
təbdənkənar təhsil müəssisələrinin dərnək üzvlərinin
yaradıcılıq festivalı keçirilib.
    Festivalda Uşaq-Gənclər İdman Məktəbinin, Şahmat
məktəbinin, STEAM, robotexnika, rəsm, bədii gim-
nastika, toxuculuq, bədii tikmə, ebru sənəti dərnəklərinin
üzvləri iştirak ediblər. Dərnək üzvlərinin əl işlərindən

ibarət sərgi təşkil olunub, ümumtəhsil məktəblərinin
və Ordubad Rayon Uşaq Musiqi Məktəbinin şagirdləri
tərəfindən mahnı, rəqs və şeirlər ifa edilib. Festival
günün sonunadək davam edib.

Xəbərlər şöbəsi

Yaradıcılıq festivalı keçirilib

    2023-cü ilin yanvar-may ayla-
rında Naxçıvan Muxtar Respubli-
kasında 2.457 yeni vergiödəyici
qeydiyyata alınıb. Bunların 87,7
faizi fiziki, 12,3 faizi hüquqi şəxslər
və digər təşkilatlar olub. Ötən ilin
müvafiq dövrü ilə müqayisədə qey-
diyyata alınmış vergiödəyicilərinin
sayı 2,2 dəfə, o cümlədən fiziki
şəxslərin sayı 2 dəfə, hüquqi şəxs-
lərin sayı isə 30 dəfə artıb. Cari
ilin yanvar-may aylarında kommer-
siya qurumlarının 50 faizi elektron
qaydada, 50 faizi isə kağız daşıyı-
cılar vasitəsilə edilmiş müraciətlər
əsasında uçota alınıb.

Naxçıvan Muxtar Respublikası
Dövlət Vergi Xidmətinin 

mətbuat xidməti

Qeydiyyata alınmış
vergiödəyicilərinin
sayı 2,2 dəfə artıb

    Azərbaycan Dövlət Bədən Tər-
biyəsi və İdman Akademiyasının
stadionunda 2006-2007-ci illər tə-
vəllüdlü idmançılar arasında atletika
üzrə ölkə yay birinciliyi keçirilib.

Muxtar respublikamız yarışda
Naxçıvan Atletika Federasi-
yasından 1 məşqçi və 7 id-
mançı ilə təmsil olunub. At-
letlərimiz birincilikdə uğurla
çıxış edərək 2-si qızıl, 3-ü gü-
müş olmaqla, ümumilikdə,
5 medal qazanıblar. 

    İdmançılarımızdan ən yaxşı nə-
ticə Aysu Abbasovaya məxsus
olub. Sədərəkli atlet həm 1500,
həm də 3000 metr məsafəyə qaçış
yarışlarında rəqiblərini qabaqla-

yaraq qızıl medallara yiyələnib.
Digər təmsilçimiz Sevinc Əliyeva
həmin məsafələrdə ikinci olub.
Nüvəitələmə yarışında iştirak edən
Ulduz Ələkbərova da gümüş me-
dalçı olub.  
    Qeyd edək ki, Naxçıvan atletləri
iyun ayında reallaşan atletika üzrə
böyüklər arasında Azərbaycan çem-
pionatı və sözügedən ölkə birincili-
yindən, ümumilikdə, 2 qızıl, 6 gümüş
və 1 bürünc medal əldə ediblər.

Naxçıvan Muxtar Respublikası 
Gənclər və İdman Nazirliyinin 

mətbuat xidməti

Aysu Abbasovadan qızıl dubl


